
Aqueles que ao longo de décadas teñen deseñado as políticas que nos conduciron ao precipicio e coas que se lucraron ata limites insospeitados, a costa do noso sufrimento e as nosas necesidades, preséntanse ante a clase traballadora para esixir de todas e todos que os saquemos a eles do apuro deixándonos estrangular aínda máis coas súas trampas crediticias.

Durante anos privatizaron as ganancias 

e agora pretenden que nós paguemos as súas perdas

A CGT non está disposta nin vai a consentir que os ricos, os empresarios, os banqueiros e os directivos das grandes empresas do estado español nos refreguen pola cara as súas escandalosas contas de beneficios e salarios mentres as e os traballadores ficamos cunha man sobre outra por culpa dos despedimentos, os ERE´s ou a non renovación dos contratos temporais que, en moitos casos, son auténticos fraudes de lei.

Fronte ás esixencias dos poderosos e os ricos, a actuación de goberno e sindicatos maioritarios esta a ser vergoñenta e cómplice xa que o primeiro destina milleiros de millóns das arcas públicas para financiar empresarios, especuladores e depredadores financieiros e lexisla a través de decretazos para que sexan os traballadores có seu paro os que financien a súa propia contratación polos empresarios; os segundos, sendo os garantes dos despedimentos colectivos a través das súas sinaturas indiscriminadas e realizando folgas e movilizacións domesticadas ao servizo das patronais e o goberno, obstaculizando deste xeito que se produza unha verdadeira resposta social que paralice dunha vez por todas esta tolemia que é o capitalismo.

A CRISE QUE A PAGUEN OS RICOS

POR UN VERDADEIRO CAMBIO SOCIAL, PARA TODOS TODO

CARA A FOLGA XERAL

